
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut:  

1. Angallatit minnerit VHF Radio-mik assigisaanillu sillimaniarnissamut minnerpaamik 

atugassarititaasunik piumasaqaateqarneranut inatsisit sorliit atorneqarpat? 

2. Ujaasineq annaassiniarnerlu atatillugu aningaasartuutigisimasanut 

matussusiinissamut akiligassiinermik kinguneqartitsisalernissaq Naalakkersuisut 

qanoq isumaqarfigaat, inatsisillu pioreersut atorlugit tamanna periarfissaava? 

 

(Inatsisartuni ilaasortaq Anthon Frederiksen, Partii Naleraq)  

 

Tunngavilersuut: 

Ajoraluartumik ulluni kingullerni tusagassiuutitigut nalunaarutigineqarpoq Diskobugt-imi 

umiatsiaaqqamik angalasut ilaat sumunnarfimminnut apuussimanngimmata politiinik 

ujarneqalersut, kisiannili silap ajornera pissutigalugu umiatsiaaraq nanineqarani.  

Taamaakkaluartoq qujanartumik inuk taanna kingorna ajornani nammineerluni sumunnarfimminut 

apuussinnaasimavoq. 

 

Nalugaluarlugu uani pineqartumi anngussimanngikkaluarnermut patsiserpiaasut 

ilisimanngikkaluarlugit inatsisitigut periarfissanik pilersaarutinillu paasisaqarusunnarpoq. 

Taamaammat ujaasineq annaassiniarnermullu aningaasanngorlugit atorneqartut 

annertusinnaammata, umiatsiaararsornermi peqquneqartut malinneqannginnerini akiligassiinissamut 

inatsisitigut periarfissaasut paaserusunnarmata, tassungalu atatillugu Naalakkersuisut immikkut 

pilersaaruteqarnersut tusarniaaffigaakka. 

 

Apeqqutit ullut suliffiit qulit (10) qaangiutsinnagit akineqarnissaat kissaatigaara. 


